
`n NUWE VERBOND 

Heb 8:8 Want Hy berispe hulle en sê: Kyk, daar kom dae, spreek 
JaHWeH, dat Ek met die huis van JisraEl en die huis van JeHûWdah 'n 
Nuwe Verbond sal sluit, [JirmeJaH 31:31] 

Heb 8:9 nie soos die Verbond wat Ek met hulle vaders gesluit het op dié 
dag toe Ek hulle hand gegryp het om hulle uit die Aarde van Egipte uit 
te lei nie - My Verbond wat hulle verbreek het, alhoewel Ék hulle 
Besitter was, spreek JaHWeH. [JirmeJaH 31:32] 

Heb 8:10 Maar Sy is die Verbond wat Ek ná dié dae met die huis van 
JisraEl sal sluit, spreek JaHWeH: Ek gee My Wet in hulle binneste en 
skrywe Haar op hulle hart; en Ek sal vir hulle ‘n Elohim wees, en hulle 
sal vir My ‘n volk wees. [JeshaJaH 8:16; JirmeJaH 31:33] 

Heb 8:11 En hulle sal nie meer elkeen sy naaste en elkeen sy broer 
leer nie en sê: Ken JaHWeH; want hulle sal My almal ken, klein en groot 
onder hulle, spreek JaHWeH, [JirmeJaH 31:34] 

Heb 8:12 want hulle sal My almal ken, klein en groot onder hulle, 
spreek JaHWeH; want Ek sal hulle ongeregtigheid vergewe en aan hulle 
oortredinge nie meer dink nie. [JirmeJaH 31:34] 

 

Joshua 6:1 MAAR Jérigo het die poort gesluit en gesluit gehou vanweë 
die kinders van JisraEl; niemand het uit- of ingegaan nie. 

Jos 6:2 Toe het JaHWeH vir JeHôWshua gesê: Kyk, Ek gee Jérigo met 
haar koning en dapper dapperes in jou hand. 

Jos 6:3 Julle moet dan om die stad trek, al die krygsmanne; trek die stad 
een maal om; so moet jy doen ses dae lank. 

Jos 6:4 En sewe priesters moet sewe ramshorings voor die aangesig 
van die Ark dra; maar op die sewende dag moet julle die stad sewe 
maal omtrek; en die priesters moet op die horings blaas; 

Jos 6:5 en as hulle lang geluide op die ramshoring blaas, as julle die 
geluid van die horing hoor, moet die hele volk 'n groot krygsgeskreeu 
aanhef: dan sal die stadsmuur op sy plek inval; en die volk moet inklim, 

elkeen reg voor hom uit. 

Jos 6:6 Toe het JeHôWshua, die seun van Nun, die priesters geroep en 
aan hulle gesê: Neem die Verbondsark op, en laat sewe priesters sewe 
ramshorings voor die aangesig van die Ark van JaHWeH dra. (Vers 
posisie 666) 

Jos 6:7 En aan die volk het hy gesê: Trek op en gaan om die stad; maar 
die gewapendes moet voor die aangesig van die Ark van JaHWeH 
optrek. 

 

Jos 6:15 Maar op die sewende dag het hulle vroeg klaargemaak toe die 
rooidag uitkom, en die stad volgens Reg sewe maal omgetrek; net maar 
dié dag het hulle die stad sewe maal omgetrek. 

Jos 6:16 En toe die priesters die sewende keer op die ramshorings 
blaas, sê JeHôWshua vir die volk: Skreeu! want JaHWeH gee die stad 
aan julle oor. 

Jos 6:17 Maar die stad met al wat in haar is, moet opgedra word aan 
JaHWeH; net Ragab, die hoer/herbergier, mag lewe, sy en almal wat by 
haar in die huis is, omdat sy die boodskappers wat deur ons gestuur 
was, weggesteek het. 

Jos 6:18 Maar neem julle net in ag vir die ban(vervloekte items), dat 
julle nie, terwyl julle met die banvloek tref, tog van die bangoed neem 
en die laer van JisraEl onder die ban bring en dit onder die vervloeking 
laat kom nie. 

Jos 6:19 Maar al die silwer en goud en die koper- en ystervoorwerpe: 
Apartheid is dit aan JaHWeH: dit moet by die skat van JaHWeH kom. 

Jos 6:20 Toe skreeu die volk, en hulle het op die ramshorings geblaas; 
en toe die volk die geluid van die ramshorings hoor, het die volk 'n 
groot krygsgeskreeu aangehef; en die muur het op sy plek ingeval, en 
die volk het in die stad geklim, elkeen reg voor hom uit, en hulle het die 
stad ingeneem. 

Jos 6:21 En alles wat in die stad was, het hulle deur die skerpte van die 
swaard met die banvloek getref, man sowel as vrou, jonk sowel as 
oud, tot bees, skaap en esel toe. 

Jos 6:22 En aan die twee manne wat die Aarde verken het, het 

JeHôWshua gesê: Gaan in die huis van die herbergier, en bring die 
vrou en almal wat aan haar behoort, daaruit, soos julle vir haar 
gesweer het. 

Jos 6:23 Die jongmanne, die spioene, het toe ingegaan en Ragab met 
haar vader en haar moeder en haar broers en almal wat aan haar 
behoort het, uitgebring - al haar familiebetrekkinge het hulle uitgebring 
en hulle buitekant die laer van JisraEl laat bly. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


